










ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի  N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«       »  _________________  201__թ.                                        N ______Ն

      Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 3-րդ մասով. 

Հայաստանի Հանրապետության կառավարությունը որոշում է՝
    Հայաստանի Հանրապետության կառավարության 2015 թվականի սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին» N 1069-Ն որոշման N 5 հավելվածում կատարել հետևյալ փոփոխությունները.
1. 4-րդ կետը շարադրել հետևյալ  խմբագրությամբ. 

«4.  Կացարան տրամադրվում է սեփականության կամ համասեփականության իրավունքով բնակարան (բնակելի տուն) չունեցող, ժամանակավոր կացարաններում, հասարակական նշանակության այլ օբյեկտներում բնակվող, ինքնասպասարկման ունակություն ունեցող՝
1) աշխատանքի վետերանի կարգավիճակ կամ 40 և ավելի տարվա աշխատանքային ստաժ  ունեցող և օրենսդրությամբ նախատեսված խնամվողներ չունեցող տարեց անձանց, 
2) «հաշմանդամ-երեխա» կարգավիճակ ունեցող երեխայով միածնող ընտանիքի կամ ամուսնական զույգի, եթե ամուսիններից  երկուսն էլ ունեն հաշմանդամություն»:
2. 8-րդ կետը շարադրել հետևյալ խմբագրությամբ. 
 «Սույն կարգի 7-րդ կետով սահմանված դիմումին կից ներկայացվում են «Սոցիալական աջակցության մասին» Հայաստանի Հանրապետության օրենքի 30-րդ հոդվածի 3-րդ մասով հաստատված հիվանդությունների ցանկում ընդգրկված որևէ հիվանդությամբ հիվանդ չլինելու հանգամանքը հիմնավորող փաստաթուղթ (փաստաթղթեր)՝ տրված համապատասխան բժշկական հաստատության (հաստատությունների) կողմից, ինչպես նաև իրավասու մարմինների կողմից տրված՝ համապատասխան կարգավիճակը հավաստող փաստաթուղթ.
1) աշխատանքի վետերանի կարգավիճակ կամ 40 և ավելի տարվա աշխատանքային ստաժ  ունեցող անձանց դեպքում՝ աշխատանքի վետերանի կարգավիճակը հավաստող փաստաթղթի (վկայականի) կամ  աշխատանքային գրքույկի պատճենը,
 2) հաշմանդամություն ունեցող անձի կամ ընտանիքում հաշմանդամություն ունեցող կամ «հաշմանդամ-երեխա» կարգավիճակ ունեցող անձի առկայության դեպքում՝ հաշմանդամություն ունեցող անձ կամ «հաշմանդամ-երեխա» ճանաչվելու վերաբերյալ տեղեկանքը` տրված բժշկասոցիալական փորձաքննություն իրականացնող մարմնի կողմից:»: 
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի  N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը
   Սույն նախագծի ընդունման անհրաժեշտությունը բխում է այն հանգամանքից, որ  հատուկ խմբերին դասված որոշակի կատեգորիայի անձանց բնակության համար նախատեսված կացարանում («Վետերան» օթևան, որն ընդգրկված է ՀՀ աշխատանքի և սոցիալական հարցերի նախարարության «Տնային պայմաններում միայնակ տարեցների և հաշմանդամների սոցիալական սպասարկման կենտրոն» ՊՈԱԿ-ի կազմում, որպես առանձին ստորաբաժանում) ավելի քան երկու տարի է, ինչ առկա են ազատ սենյակներ, որոնք չեն բնակեցվում որոշման պահանջներին համապատասխանող կարգավիճակ ունեցող դիմող չլինելու պատճառով:

1.1 Ընթացիկ իրավիճակը և խնդիրները 
     «Վետերան» օթևանը ստեղծվել է 1982 թվականին Հայրենական մեծ պատերազմի և աշխատանքի վետերանների համար, իսկ 1988 թվականից, իրավիճակից ելնելով, այնտեղ կացարան է տրամադրվել նաև երկրաշարժի գոտու բնակիչներին, 1991 թվականից՝ նաև փախստականներին: Բնակիչներին կացարանը հատկացվում է անհատույց, առանց սեփականության իրավունքի պայմանագրային հիմունքներով և նրանք պարտավորվում են վճարել կոմունալ ծառայությունների վարձավճարները:                                                                                                2000 թվականից      «Վետերան» օթևանը ընդգրկվեց ՀՀ աշխատանքի և սոցիալական հարցերի նախարարության «Տնային պայմաններում միայնակ տարեցների և հաշմանդամների սոցիալական սպասարկման կենտրոն» ՊՈԱԿ-ի կազմում, իսկ 2015 թվականին վերանայվեց կացարան ընդունվելու կարգը: Այսպես՝ ՀՀ կառավարության 2015 թ. սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին»  N 1069-Ն որոշման (այսուհետ՝ որոշում) N 5 հավելվածով հաստատված՝ հատուկ խմբերին դասված որոշակի կատեգորիայի անձանց կացարանով ապահովելու կարգի 4-րդ կետի համաձայն՝ կացարան  տրամադրվում է ժամանակավոր կացարաններում, հասարակական նշանակության այլ օբյեկտներում բնակվող` սեփականության իրավունքով իրեն պատկանող բնակելի տարածություն չունեցող, ինքնասպասարկման ապահովման ունակություն ունեցող՝ 
1) Հայրենական մեծ պատերազմի վետերաններին.
2) գիտության, կրթության, ժուռնալիստիկայի, մշակույթի, արվեստի, առողջապահության, տնտեսության, ճարտարապետության, իրավագիտության, լրագրության, ֆիզիկական կուլտուրայի և սպորտի բնագավառներում Հայաստանի Հանրապետության և (կամ) նախկին Հայաստանի Խորհրդային Սոցիալիստական Հանրապետության պատվավոր կոչում ունեցող` 65 տարին լրացած անձանց:

      Գործող կարգի համաձայն, հատուկ խմբերին դասված որոշակի կատեգորիայի անձանց բնակության համար նախատեսված կացարանը (այսուհետ՝ կացարան) տրամադրվում է ժամանակավոր կացարաններում, հասարակական նշանակության այլ օբյեկտներում բնակվող՝ սեփականության իրավունքով իրեն պատկանող բնակելի տարածություն չունեցող անձին (ընտանիքին)` պայմանագրային հիմունքներով մինչև 10 տարի ժամկետով` անհատույց, իսկ դրանից հետո վարձակալական հիմունքներով, բացառությամբ այն դեպքերի, երբ անձը (ընտանիքը) օտարել է բնակարան (բնակելի տուն)` կացարանով ապահովելու համար հաշվառման վերցնելու ժամկետին նախորդող 5 տարիների ընթացքում: 

    «Վետերան» օթևանում կացարանով ապահովման  նպատակը  հատուկ խմբերին դասված որոշակի կատեգորիայի անձանց ժամանակավոր հիմունքներով բնակելի տարածքի հատկացումն է, և ըստ անհրաժեշտության, այդ անձանց սոցիալական այլ ծառայությունների տրամադրումը՝ կյանքի դժվարին իրավիճակը հաղթահարելու կամ կյանքի դժվարին իրավիճակում հայտնվելը կանխարգելելու համար:
«Վետերան» օթևանն ունի 48 սենյակ, որոնցից 5-ը օգտագործվում է որպես աշխատասենյակ, իսկ 43-ը՝ բնակելի են (այդ թվում՝ 29 սենյակ մեկ տեղանոց, 14 սենյակ՝ երկտեղանոց), որտեղ կարող  է բնակվել առավելագույնը 57 մարդ: Այս պահին ազատ է  10 սենյակ, որից 3-ը՝ երկտեղանոց: Երկտեղանոց սենյակները տրամադրվում են ամուսնական զույգերի կամ մոտ հարազատներ (երկու քույր, երկու եղբայր և այլն): «Վետերան» օթևանի ազատ սենյակները ավելի քան երկու տարի է, ինչ չեն բնակեցվում որոշման պահանջներին համապատասխանող կարգավիճակ ունեցող դիմող չլինելու պատճառով:

2.Կարգավորման նպատակը և բնույթը
Սույն որոշման մեջ փոփոխություն կատարելու նպատակն է փոխել կացարան ընդունվելու իրավունք ունեցող անձանց շրջանակը, դարձնելով առավել իրատեսական, ընդգրկելով այն անձանց, ովքեր իրավամբ կարիք ունեն բնակելի տարածքի և ի վիճակի են ինքնուրույն բնակվել, ունեն ինքնասպասարկման ունակություն և սեփական խնդիրներն ինքնուրույն հոգալու հնարավորություն (հոգալ սննդի, կոմունալ ծառայությունների և այլ ծախսեր): 
Մասնավորապես,  առաջարկվում է «Վետերան» օթևանում կացարանով ապահովել.

1) աշխատանքի վետերանի կարգավիճակ կամ 40 և ավելի տարվա աշխատանքային ստաժ  ունեցող և օրենսդրությամբ նախատեսված խնամվողներ չունեցող տարեց անձանց, 
2) «հաշմանդամ-երեխա» կարգավիճակ ունեցող միածնող ընտանիքի կամ ամուսնական զույգի, եթե ամուսիններից մեկն ունի հաշմանդամություն:
3.Ակնկալվող արդյունքը
Արդյունքում հստակեցվում է կացարանով ապահովման ենթակա անձանց շրջանակը, միաժամանակ կլուծվի անօթևան նվազագույնը 10 անձի (ընտանիքի) բնակարանային խնդիր:
 ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի  N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Նախագծի ընդունման առնչությամբ նոր իրավական ակտերի ընդունման կամ այլ իրավական ակտերում փոփոխություններ կատարելու անհրաժեշտություն չկա:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի  N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
     Նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացումների կամ նվազեցումների  անհրաժեշտություն չի առաջանա:

ՏԵՂԵԿԱՆՔ-ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի  N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻՑ, ԵՐԵՎԱՆԻ ՔԱՂԱՔԱՊԵՏԱՐԱՆԻՑ ԵՎ ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅՈՒՆԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ՄԱՍԻՆ

	հ/հ
	Առաջարկություն ներկայացնող մարմինը և առաջարկության ստացման ամսաթիվը
	Առաջարկության բովանդակությունը
	Եզրակացութ յուն
	Կատարված փոփոխությունը

	1.
	Ֆինանսների նախարարություն

21.11.20182թ. N 01/9-1/21217-18
	Առաջարկություններ և դիտողություններ չունի:
	
	

	2.
	Տարածքային կառավարման և զարգացման նախարարություն

21.11.20182թ. N 03/15.2/9260-18
	Առաջարկություններ և դիտողություններ չունի:
	
	

	3.
	Առողջապահության նախարարություն,  9.11.2018թ.    N ԱԹ/11.2/16880-18 
	«Սոցիալական աջակցության մասին» ՀՀ օրենքի 2-րդ հոդվածի 1-ին մասի 4-րդ ենթակետում տրվում է «տարեց» հասկացության բացատրությունը, այն է` 65 տարին լրացած անձ, ուստի անհարկի կրկնությունից խուսափելու նպատակով առաջարկում ենք նախագծի 1-ին կետով փոփոխվող 4-րդ կետի 1-ին ենթակետից հանել «65 տարին լրացած» բառերը:
	Ընդունվել է
	Նախագծի 1-ին կետով փոփոխվող 4-րդ կետի 1-ին ենթակետից հանվել է «65 տարին լրացած» բառերը:

	4.
	Երևանի քաղաքապետարան

21.11.2018թ. N 01/07/83843-Հ
	Առաջարկություններ և դիտողություններ չունի:
	
	

	5.
	ՀՀ արդարադատության նախարարության   14.12.2018թ.       

N 02/630544-18
	1.Նախագծի անվանման մեջ անհրաժեշտ է նշում կատարել նախագծի նորմատիվ բնույթի մասին՝ համաձայն «Նորմատիվ իրավական ակտերի մասին» ՀՀ օրենքի պահանջների:

2.Նախագծի 1-ին և 2-րդ կետերում «նոր բովանդակությամբ» բառերն անհրաժեշտ է փոխարինել «հետևյալ խմբագրությամբ» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի դրույթները:


	1.Ընդունվել է

2.Ընդունվել է
	

	6.
	Վարչապետի աշխատակազմի սոցիալական հարցերի վարչություն

16.01.2019թ.   

02/11.6/1388-2019

	1. 1.Նախագծի 1-ին կետով առաջարկվող կարգավորման վերաբերյալ.
1) պարզ չէ, թե կատարվել է արդյոք հաշվարկ, թե մոտավորապես որքան է կազմելու պոտենցիալ շահառուների թիվը, որի կապակցությամբ գտնում ենք, որ շահառուների շրջանակի չափից դուրս ընդլայնումը կհանգեցնի նրան, որ Կառավարությունն ի վիճակի չի լինի բավարարել կարգավորումն ընդունելու արդյունքում առաջացած՝ կացարանով ապահովված լինելու նրանց օրինական պահանջը՝ հաշվի առնելով այն, որ ըստ նախագծի հիմնավորման՝ ազատ է ընդամենը 6 բնակարան.

2) անհասկանալի է, թե ինչ է իրենից ներկայացնում կենցաղային և նյութական կարիքներն ինքնուրույն հոգալու հնարավորություն ունենալը և ինչով է այն տարբերվում ինքնասպասարկման հնարավորություն ունենալուց.
3) շահառուների շարքին են դասվում այն անձինք, ովքեր պետության և հասարակության առջև վաստակ ունեն: Գտնում ենք, որ դա չափազանց լայն հասկացություն է ու խիստ գնահատողական, և հստակ չափորոշիչների բացակայության պայմաններում կարող է չարաշահումների տեղիք տալ (հատկապես, եթե դա հաստատվելու է հասարակական կազմակերպությունների երաշխավորությամբ).
4) անհասկանալի է, թե գործող կարգավորման շրջանակներում ինչ է նշանակելու և ինչպես է ստուգվելու կացարան ստանալու համար դիմողի անժառանգ լինելը՝ հաշվի առնելով, որ Քաղաքացիական օրենսգրքում «անժառանգ» եզրույթը կիրառվում է բացառապես գույքի նկատմամբ: 

2. 2. Հիմնավորման մեջ բացակայում է Նախագծի 3-րդ կետով առաջարկվող կարգավորման անհրաժեշտության հիմնավորումը:
	1.1 Չի ընդունվել

1.2 Ընդունվել է

1.3 Ընդունվել է

1.4 Ընդունվել է

2.  Ընդունվել է
	1.1 Այսօրվա դրությամբ կացարանում առկա է 10 ազատ սենյակ, և այդ թիվը ավելացման միտում ունի պայմանավորված երկու հանգամանքով. ա) գործող կարգով ոչ մի դիմող անձ չի համապատասխանում կացարանով ապահովման չափորոշիչներին և բ) պայմանավորված կացարանում բնակվողների տարիքով ու առողջական վիճակով:

Որևէ հաշվարկ կատարել  շահառուների հնարավոր դիմելիության մասին, հնարավոր չէ, քանի որ պարզ չէ նշված կարգավիճակն ունեցող քանի մարդ կա, որ՝

1) չունի բնակարան,

2) չունի օրենսդրությամբ նախատեսված խնամողներ,

3) վերջին հինգ տարվա ընթացքում տուն չի օտարել,

4) ունի ինքնասպասարկման ունակություն և ֆինանսական անկախություն,

5) ունի ցանկություն կացարանում բնակվելու:

Եվ, ի վերջո, այդ տրամաբանությամբ առաջնորդվելու դեպքում, ցանկացած խնամքի հաստատություն ընդունվելու համար շահառուների որոշակի խմբեր չպետք է սահմանվեն, քանի որ այսօր այդ խնամքի հաստատություններում (մասնավորապես՝ հատուկ տիպի), ինչպես նաև սոցիալական տներում ազատ տեղեր չկան և մարդիկ սպասում են հերթում ու տեղավորվում միայն ազատ տեղ առաջանալու դեպքում և ըստ դիմումների տրման հերթականության:

1.2 Կետը խմբագրվել է:

1.3 Կետը խմբագրվել է:

1.4 Կետը խմբագրվել է:

2. Կետը հանվել է:

	7.
	Վարչապետի աշխատակազմի իրավաբանական վարչություն

	Համաձայն «Սոցիալական աջակցության մասին» օրենքի 12-րդ հոդվածի 2-րդ մասի 1-ին կետի, բնակելի տարածք (ժամանակավոր կացարան) տրամադրվում է ժամանակավոր կացարանում, հասարարական նշանակության այլ օբյեկտներում բնակվող՝ սեփականության իրավունքով իրեն պատկանող բնակելի տարածություն չունեցող անձին, սակայն ներկայացված կառավարության որոշման նախագծով, օրենքով նախատեսված շահառուների թիվը նեղացվում է:  Այդպիւով, օրենքով սահմանած բնակարանային կարիք ունեցող անձանց շրջանակի սահմանափակումը կառավարության որոշմամբ  խախտում է Սահմանադրության 5-րդ հոդվածով սահմանված իրավական նորմերի աստիճանակարգության սկզբունքը, որի համաձայն ենթաօրենսդրական նորմատիվ իրավական ակտերը պետք է համապատասխանեն օրենքներին: 

3. 
	Ընդունվել է ի գիտություն
	«Սոցիալական աջակցության մասին» օրենքի 12-րդ հոդվածի 2-րդ մասի 1-ին կետը վերաբերում է օրենքում նշված անձանց սոցիալական բնակարանների տրամադրմանը, որի հետ կապված հարաբերությունները կարգավորվում են նույն որոշման    N 2 հավելվածով: 

Սակայն նույն որոշման N 5 հավելվածով կարգավորվում է հատուկ խմբերին դասված անձանց կացարանով և այլ սոցիալական ծառայություններով ապահովան կարգը: Քանի որ այդ կացարանը, բացի շահառուներին տարածք տրամադրելուց, նրանց ապահովում է նաև սոցիալական այլ ծառայություններով, մասնավորապես՝ բուժքրոջ շուրջօրյա ծառայություն, սոցիալ-հոգեբանական օգնություն և այլն՝ ըստ անհրաժեշտության, ուստի սույն որոշման ընդունումը կարող ենք դիտարկել «Սոցիալական աջակցության մասին» օրենքի 8-րդ հոդվածի 1-ին մասի 9-րդ կետի ենթատեքստում, որպես այլ սոցիալական ծառայության տրամադրում, քանի որ այն իր տեսակով ու բնույթով էականորեն տարբերվում է միայն կացարան տրամադրելու ծառայությունից: Միաժամանակ, ի գիտություն ընդունելով ներկայացված առաջարկությունը, նախատեսվում է առաջիկայում փոփոխություններ կատարել «Սոցիալական աջակցության մասին» ՀՀ օրենքում, նպատակ ունենալով հստակեցնել օրենքի որոշ դրույթներ նման տարընթերցումներից զերծ մնալու համար:



